Kəllə beyin hissəsinin sümükləri, yaşla əlaqədar baş verən xüsusiyyətlər

 Kəllənin beyin hissəsinin sümüklərinin əksəriyyəti yastı sümüklərdən olub, tam kəllənin ¾ təşkil edir və bu hissə kəllənin əsasını və qapağını əmələ gətirirlər. Kəllənin beyin hissəsinin sümüklərinin daxili və xarici təbəqəsi sıx maddə qatından və arası isə süngəri diploe adlanan maddə ilə dolu olur. Daxili qatı şüşəyəbənzər hissədə isə beyinə məxsus basıqlıq və qan damarlarına məxsus çuxurluqlar, şırımlar vardır. Ancaq kəllənin beyin hissəsinin içəri səthində sümüküstlüyü yoxdur.
Kəllə  beyin  hissəsində  tək (ənsə, alın, əsas və sümükləri) və cüt   sümüklər (təpə  və   gicgah sümükləri) yerləşir. (Şəkil 1)

       
       Ənsə   sümüyü kəllənin   arxa tərəfində   yerləşir,  əsas,   pullu   və   yan  hissələrə   ayrılır.  Bu   hissələr   ənsə   dəliyini   əhatə   edir.  Ənsə   dəliyinin   ön   tərəfində  yerləşən   əsas   hissə  18-20   yaşlarda   qana   bənzər   sümüklə   əsas   sümüklər   birləşərək  üzərində   uzunsov   beyin   yerləşdiyi   yamacı   əmələ   gətirir. Dəliyin   yuxarı tərəfində   üzərində   əzələlərin   birləşməsinə  məxsus   ənsə   qabarı  olan pullu hissə   yerləşir.  Ənsə  qabarından   yuxarı və yanlara   doğru   sagittal  və  köndələn   şırımlar   vardır.Yan tərəfdən alt hissəsində birinci boyun   fəqərəsi   ilə  birləşməyə   məxsus olan kondilislərin əsasında dilaltı sinir kanalı   yerləşir. Onların   yan   tərəfində vidaci oyma yerləşir. Bu oyma   gicgah   sümüyünün eyni  adlı   oyması ilə birləşərək vidaci   dəliyini   əmələ gətirir. Vidaci dəlikdən   azan, diludlaq   və əlavə sinirlər keçir. Ənsə pulunun xaricində ənsə hündürlüyü (protuberansı) yeləşir. Ənsə  hüdürlüyündən aşağı doğru ənsə darağı, yanlara isə boyunarı xətlər gedir. Ənsə  pulunun   daxili  səthi daxili ənsə   hündürlüyü   və   xaçabənzər xətt vasitəsi  ilə 4 çuxura  bölünür:  iki   yuxarıdakı  beyin çuxurları   və   aşağıdakı beyincik çuxurları adlanır.  İki  beyin   çuxurları arasında yuxarı  sagittal   cib   şırımı,   beyin   və   beyincik   çuxurları  araslnda köndələn cib şırımı və aşağıya   doğru gedən daxili   ənsə darağı   yerləşir. (Şəkil 2) 
                                                                                                                                           

 Alın   sümüyü  kəllənin   ön   hissəsində   yerləşir.Onun  dört   hissəsi   ayırd  edilir:  alın   pulu,    göz   yuvaları   kisələri   və   burun   hissə.
 Alın  pulunun   ön   tərəfində   alın   qabarı   və   qaş   qövsləri   vardır.  Qaş   qövsləri  arasındakı   məsafə   burun   hissə   adlanır.  Pullu   hissənin   canlı    nahiyyəsinin   daxilində  alın   cibi   yerləşir.   Göz   yuvaları   pullu   hissədən   qaş   qövsləri   vasitəsi   ilə   ayrılır.  Göz  yuvalarının   yan   tərəfində   göz   yaşı   vəzlərinə   məxsus   çuxur,  iç   tərəfində   isə   xəlbir  sümüyünün   birləşməsinə   məxsus   oyma   vardır.
 Əsas   sümük  kəllənin   əsasında   alın  sümüy   ilə   ənsə   sümüyünün    arında   yerləşir.  Qanadını   açmış   quşa   oxşadığı   üçün    ona   qanada   bənzərsümük   də  deyilir .  Cismi   kişik   böyük   qanadları   və   qanadabənzər   çixintiları   ayırd  edilir. Cisminin   yuxarı    türk yəhəri    adlanan   hissəsində   beyin   artımı-   hipofiz   yerləşir.
 Gicgah   sümüyü  kəllənin   yan   tərəfində   yerləşir.  Onun   daxilində  eşitmə   və   müvazinət   üzvlərinə   məxsus   boşluq   və   üzərində   əzələlərin   bağlanmasına  aid   nahiyyələr    vardır.  Pullu,   tabil   və   daşlıq   hissələri   ayırd   edilir.
Xarici   qulaq   dəliyinin   yuxarı   hissəsi    pullu   hissə,   aşağı   hissə   isə    təbil  hissə adlanır. Pullu   hissənin   üzərində   almacıq   sümüyü   ilə   birləşmiş   almacıq  qövsü,  onun  əsasında   çənə   sümüyü   başının   birləşməsinə    məxsus   oynaq   çuxuru   yerləşir. Məməyəbənzər   hissəni   qulaq   seyvanının   altında,   əl   ilə   yoxlamaq   olur.  Onun  daxilində   orta   qulaqla   rabitədə   olan   boşluq   vardır.  Təbil   hissə  arxa   tərəfdən   xarici  qulaqla   hüdudlanır. 
Piramid   yaxud   daşlıq   hissənin   daxilində   təbil   və   daxili   qulaq   boşluğu    yeləşir. Piramidin    ön   səthində   zirvəsinə   yaxın   nahiyyədə   üçlü   sinir   qanqlionuna   məxsus  çuxur,   arxa   səthində   isə   daxili   qulaq   dəliyi    vardır.  Aşağı   səthindən   bizəbənzər  çıxıntı   ayrılır  ki,   bununda   arxa   tərəfində   biz-   məməvari   dəlik,  ön   tərəfində   və  zirvəsində   xarici   və   daxili   yuxu   dəlikləri   yerləşir.   Bu   dəliklər   yuxu   arteriyasına   məxsus   olan   yuxu   kanalına   açılır. (Şəkil 3)
        
 Təpə   sümükləri    dördbucaq   formasında   olub   kəllənin   yuxarı   və yan   tərəflərini   təşkil   edr.  İçəri   basıq   və   bayır   qabarıq   səthləri   vardır.  Qabarıq   səthi  üzərində   əl  ilə   yoxlanıla   bilən   təpə   qabarları   yerləşir. 
Təpə qabarından   yanlara   gicgah   xəttləri   gedir. Daxili   səthi   basıqdır,    üzərində  barmaq   başcıqları,  beyin   hündürlükləri   və   damar   şırımları   görünür.  Bu  səthdən  sagittal   cib   şırımı   keçir.  Həmin   şırımı   yanlarında   hörümçək   torabənzər qısa   çıxıntılarına   məxsus   çuxurlar   görünür.  
 Xəlbir   sümüyü alın   sümüyünün   arxasında kəllə   əsasında  yerləşmiş   xəlbir   lövhə,   sağ   və   sol   labirintləri   vardır.  Xəlbir   lövhə   üzərində   xoruz  pipiyi   adlanan   çıxıntı   yerləşir.  Perpendikulyar   lövhə   burun   çəpərinin   əmələ  gəlməsində   iştirak   edir. Üfüqi   lövhə   üzərində   qoxu   sinirlərinə   məxsus   dəliklər   vardır.Xəlbir   labirintləri  arı   şanına   bənzəyir,  içərisi   hava  ilə   dolu   xəlbir   ciblərindən   ibarətdir.  Labirintlər  xəlbir   lövhəsinin   sağ   və   sol   tərəfindən   asılıbdır.  Bunların   üzərində   yuxarı,  orta   və  aşağı   burun   balıqqulaqları   vardır.  Xəlbir   sümüyünün   lateral   tərəfində   göz   yuvasının  medial   divarını   təşkil   edən   nazik   göz   yuvası   lövhəsi   yerləşir.
Kəllə yaşdan asılı olaraq bir sıra dəyişikliklərə məruz qalır. Bu zaman kəllənin forması, ölçüləri, sümükləşmə dərəcəsi və s. kimi quruluş əlamətlərindəki dəyişiklik lər nəzərdə tutulur. Beləki, yeni doğulmuş uşaqlarda kəllə tam sümükləşməyib, kəllə sümükləri çox nazik olur və sümüklərin tərkibindəki süngəri maddə çoxluq təşkil edir.  Yeni doğulmuşlarda kəllənin beyin hissəsinin ölçüsü üz hissəsindən 2 dəfə böyük olur .
Yeni doğulmuş uşaqlarda kəllədə sümükləşmə prosesi  başa çatmadığı üçün tikişlər hələ olmur və bunun hesabına da kəllənin bəzi nahiyələrində sümükləşməmiş sahələr nəzərə çarpır ki, bunlara da əmgəklər deyilir. Əmgəklər kəllənin beyin hissəsinin qonşu sümükərlə birləşdikləri nahiyələrdə olur. Əmgəklər 6 ədəd olub, tək və cüt əmgəklərə ayrılırlar. Tək əmgəklərə ön və arxa əmgəklər, cüt əmgəklərə isə yan tərəflərdə olan əsas və məməyəbənzər əmgəklər aiddir. Ön əmgək və ya alın əmgəyi romabənzər olub, ən böyük əmgəkdir.
Arxa əmgək isə üçbucaq formada olub, ənsə sümükləri ilə təpə sümüklərinin birləşdiyi yerdə müşahidə edilir. Alın əmgəyi 1,5-2 yaşlarında, arxa əmgək isə  1 yaşında, bəzən 4-5 ci ayında sümükləşir.
Cüt əmgəklərdən olan əsas əmgək alın, təpə, əsas və gicgah sümüklərinin, məməyəbənzər əmgək isə təpə, ənsə və gicgah sümüklərinin birləşdiyi yerdə olur. Məməyəbənzər əmgək uşağın həyatının 1ci ayında, əsas əmgək isə 1-1,5 yaşında sümükləşir. Yaşa dolduqca sümükləşmə sürətlə gedir və möhkəmlənir, qalınlaşır. 7 yaşına qədər kəllə sürətlə böyüyür, formalaşır. Ancaq ənsə nahiyəsi daha çox böyüyür. 7- 13 yaş arasında böyümə zəif gedir.  Bu zaman kəllə qapağı nisbətən böyüyür.  13 yaşından kəllənin böyüməsi sürətlənir, sümüklər qalınlaşır. 20 yaşında kəllə tam formalaşır.  30 yaşından sonra kəllənin beyin hissəsinin sümüklərinin tikişlərində sümükləşmə prosesi başlayır.  4 yaşından sonra təpə sümüklərindəki tikişlər də sümükləşərək hamarlaşır. Ənsə nahiyəsində tikişlərin sümükləşməsi 80 yaşa qədər çəkir.

